
1. Իրավական ակտի ընդունման անհրաժեշտությունը (նպատակը)	
Նախագծի նպատակն է բարձրագույն ռիսկայնության՝ V կատեգորիայի օբյեկտ հանդիսացող Հայաստանի Հանրապետության և Վրաստանի պետական սահմանների միջև գտնվող Սադախլո-Բագրատաշեն անցման կետի տարածքում Դեբեդ գետի վրա նոր կամրջի կառուցապատման թույլտվությունների տրամադրման պայմանների և ժամկետների սահմանումը, ինչպես նաև  կամրջի նախագծանախահաշվային փաստաթղթերի հատուկ համալիր փորձաքննություն իրականացնող միջգերատեսչական ժամանակավոր փորձաքննական հանձնաժողովի ստեղծումը և դրա անհատական կազմի հաստատումը:
2. Կարգավորման հարաբերությունների ներկա վիճակը և առկա խնդիրները.
ՀՀ կառավարության 19.03.2015թ. N 596-Ն որոշմամբ հաստատված՝ Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգի 27-րդ կետի 5-րդ ենթակետի համաձայն` բարձրագույն ռիսկայնության (V կատեգորիայի) օբյեկտների թվին են դասվում հատկապես վտանգավոր և (կամ) տեխնիկապես բարդ, ինչպես նաև երկու և ավելի պետությունների շահերին առնչվող քաղաքաշինական օբյեկտները, որոնց նախագծային փաստաթղթերը ենթակա են հատուկ համալիր փորձաքննության և որոնց կառուցապատման թույլտվությունների տրամադրման պայմանները և ժամկետները յուրաքանչյուր առանձին դեպքի համար սահմանվում են Հայաստանի Հանրապետության կառավարության որոշմամբ:
Տվյալ դեպքում Հայաստանի Հանրապետության և Վրաստանի պետական սահմանների միջև գտնվող Սադախլո-Բագրատաշենի սահմանային հսկողության անցակետի տարածքում նոր կամրջի կառուցումն առնչվում է Հայաստանի Հանրապետության և Վրաստանի շահերին և, հետևաբար դասվում է  բարձրագույն ռիսկայնության (V կատեգորիայի) օբյեկտների դասին:
[bookmark: _GoBack]Հիմք ընդունելով վերոգրյալը, սույն նախագծով առաջարկվում սահմանել նոր կառուցվող կամրջի կառուցապատման թույլտվությունների տրամադրման պայմանների և ժամկետների  առանձնահատկությունները:
Բացի այդ, վերը նշված որոշման 2-րդ հավելվածի 24-րդ կետի համաձայն՝  բարձրագույն ռիսկայնության (V կատեգորիայի) օբյեկտների նախագծանախահաշվային փաստաթղթերի հատուկ համալիր փորձաքննությունն իրականացնում է Հայաստանի Հանրապետության կառավարության որոշմամբ ստեղծված ժամանակավոր փորձաքննական հանձնաժողովը: Կամրջի կառուցապատման գործընթացի ամբողջական կարգավորումն ապահովելու նպատակով ՝ նախագծով առաջարկվում է հաստատել նաև միջգերատեսչական ժամանակավոր փորձաքննական հանձնաժողովի կազմը:
3. Իրավական ակտի կիրարկման դեպքում ակնկալվող արդյունքը. 
Որոշման կիրարկման արդյունքում համապարփակ կկարգավորվի Հայաստանի Հանրապետության և Վրաստանի պետական սահմանների միջև գտնվող Սադախլո-Բագրատաշենի սահմանային հսկողության անցակետի տարածքում Դեբեդ գետի վրա նոր կամրջի կառուցապատման գործընթացը:
















